
Innleiing

Då  to av  tankane ved Vest Tank sitt anlegg i Sløvåg i Gulen kommune eksploderte  24.05.2007, vart det ein 
kraftig brann i tankanlegget. Brannen  førte til mykje røyk, og mange som var i nærleiken opplevde ubehag 
av den forureina lufta.

I vekene etter hendinga vart det rapportert om ulike helseplager hos fleire av dei som arbeidde og/eller budde 
i nærleiken av anlegget. Dei ansvarlege  for drifta av Vest Tank sitt anlegg hevda at den forureininga som 
eksplosjonen og brannen hadde ført til ikkje skulle gje helseskader.

Kommunelegen i Gulen  gjennomførte kort tid etter hendinga ei spørjeundersøking for å kartleggja i kva 
omfang folk i området hadde plager. I nabokommunen Masfjorden vart det gjort ei liknande kartlegging.

Det vart gjort  luftmålingar  etter ulukka for å finna ut om lufta kunne vera  helseskadeleg. Folkehelseinsti-
tuttet gjorde ei helserisikovurdering, og skriv i sin rapport datert 4.juli 2007: 

”Ved de lav verdier av hydrokarboner og merkaptaner som er påvist på selve anleggsområdet på måletids-
punktet, og ved at nivåene må forventes å avta med avstand fra  skadestedet pga. fortynning med omgiv-
elsesluften, er det vår vurdering at det ikke foreligger helserisiko knyttet til disse stoffene nå”.
( vedlegg 1).

I februar 2008  tok Økokrim kontakt med Gulen kommune med spørsmål om å kunne få  tilgang på doku-
mentasjon om helseplager i samband med Vest Tank ulukka. Gulen kommune innkalla Fylkesmannen i Sogn 
og Fjordane, Fylkesmannen i Hordaland, Masfjorden kommune og Folkehelseinstituttet til eit møte i Gulen 
25.02.2008 med mål om å kunne samle og drøfte dei helsemessige konsekvensane , og for å få desse doku-
mentert på ein hensiktsmessig måte. På møtet deltok fylkeslege Petter Øgard, Sogn og Fjordane , fylkeslege 
Helga Arianson, Hordaland, ordførar Trude Brosvik, Gulen kommune, rådmann  Harald Haugejorden, Gulen 
kommune, kommunelege 1 Tommy Norman, Gulen kommune, rådmann Lovisa Midtbø, Masfjorden kom-
mune, helsesøster Marta Midtbø, Masfjorden kommune og kommunelege 1 Rolf Martin Tande, Masfjorden 
kommune.

I dette møtet vart det oppnemnd ei arbeidsgruppe for å utarbeide ein rapport om omfanget av helseplager 
til befolkninga i Gulen og Masfjorden kommunar etter Vest Tank ulukka. I denne arbeidsgruppa har desse 
delteke: sjukepleiar Therese  Kjelby Asheim, helsesøster Marta Midtbø, turnuslege Anine Lie Berg, kom-
munelege Tommy Norman og kommunelege Rolf Martin Tande.

Arbeidsgruppa gjennomførte ei ny spørjeundersøking i mars 2008 for å finna ut om det framleis var helse-
plager. Undersøkinga vart gjennomført noko ulikt i dei to kommunane.

Denne rapporten fortel om aktuelle helseplager, og samanliknar resultata frå kartlegginga i 2007 med den 
som nyleg er gjennomført. Rapporten som arbeidsgruppa no legg fram, fortel ikkje noko om årsaker til 
helseplagene.

For Arbeidsgruppa, 13.06.08

Rolf Martin Tande (s)

Spørjeundersøking i Gulen kommune 
om helseplager etter Vest Tank ulykka 
24.05.07

Kommunelege 1 i Gulen kommune laga i 2007 eit 
spørjeskjema som vart nytta til å kartlegge helse- 
plagene til innbyggjarane i området rundt Sløvåg i 
etterkant av Vest Tank-ulykka. Området som vart 
kartlagt strekker seg frå Sløvåg til Hovden i sør og 
deler av Fivelsdal og Eidsbotn i nord. (sjå eige kart 
for avgrensingar). Gjennomføring av kartlegginga 
var det ein sjukepleier i nærområdet som hadde an-
svar for. Nokre av innbyggjarane reiste sjukepleiaren 
heim til, men dei fleste vart kontakta over telefon. 
(Det er ca 6 personar som ein veit bur i området som 
ein ikkje har lykkast i å få kontakt med.)

Mange av dei som bur i kartleggingsområdet jobbar 
og i Sløvåg. Desse personane er tatt med i rapporten 
under punktet lokalbefolkninga. Kartlegginga omfat-
tar og dei personane som var på hytter i nemnde om-
råde det aktuelle tidspunktet. Befolkningsgrunnlaget 
i området er ca. 215 personar, av desse har 209 per-
sonar svart på undersøkinga (då har ein ikkje rekna 
med alle dei som eig hytter i området, berre dei som 
har hytter og som har svart på undersøkinga). 

Oppfølgingskartlegginga vart gjort i mars/april 2008, 
og ein såg at ein måtte utvide kartlegginga frå året 
før med å inkludere symptom som hadde kome fram 
undervegs. Ein sendte oppfølgingsspørjeskjema til 
alle som hadde svart 2007. Då ein ikkje fekk inn så 
mange svar som forventa, sette ein inn ei oppmoding 
i kommuneavisa ”Infoposten” om å svare på skjema. 
Vidare sa ein at viss det var andre som hadde helse-
plager etter eksplosjonen, måtte dei kontakte legen. 
Dei som ikkje svarte vart forsøkt oppringt, men ein 
fekk ikkje kontakt med alle. I mars/ april 2008 var 
det lite lukt i området, men då lukta kom sterkare 
utpå våren er det fleire som har kontakta lege pga 
helseplager (desse personane er ikkje med i tala i 
denne rapporten).

Kartlegginga bygger på subjektive opplevingar og 
seier ikkje noe om årsakssamanheng. Ein har heller 
ikkje tatt høgde for grunnsjukdomar.

Der det er færre enn 5 personar som har hatt ei av 
dei opplista helseplagene, er dei slått saman under 
punktet “anna”. Det varierte kva som kom under 
“anna”. Ser ein under vedlegg nr 2 kan ein sjå kva 
spørsmål spørjeskjemaet inneheldt.

Diagram 1: Plager i Gulen 2007 og 2008

Det var 67 born som svarte på spørjeundersøkinga 2007 og 62 som svarte i 2008. Av borna var det 42 % som 
hadde helseplager i 2007 mot 32 % i 2008.

Lokalbefolkning vaksne: 
Med og utan plager

Spørjeskjemaet var utarbeidd med spørsmål om forskjellige helseplager (sjå vedlegg 2). Det var og eit felt 
der ein kunne seie noko om andre helseplager som ikkje kom fram gjennom dei konkrete spørsmåla. Ein 
ser tydelig at hovudverk, irriterte auge, hoste og vond hals er markante helseplager for borna. Under “anna” 
er samla: Søvnvanskar, redusert smaksoppleving, oppkast / brekningar, generelt uvel, utslett, tappa for 
energi og energi som forandrar seg frå dag til dag.

Diagram 2: Type plager

I Gulen var det 144 vaksne personar som svarte på undersøkinga i 2007, og 128 personar i 2008. 59 % av 
dei hadde helseplager i 2007 mot 41 % i 2008. 

Type plager lokalbefolkning voksne

Arbeidarar i Sløvåg området
Som nemnt tidligare er arbeidarane som både jobbar og bur i området kartlagt under lokalbefolkninga. Det 
låg ein båt ved kai då det eksploderte og i ei tid etter eksplosjonen. Arbeidarane om bord i denne båten er 
ikkje med i denne kartlegginga. 

55 av arbeidarane svarte i 2007, 27 svarte i 2008. Av desse var det 80 % som hadde helseplager i 2007 mot 
78 % med helseplager i 2008. Nokre av arbeidarane som har svart på undersøkinga er sjåførar og oppheld 
seg ikkje på området.  Dei arbeider utanfor kommunen.

For ein del av helseplagene har nokon svart at dei kjem når det er luktproblem. Dette gjeld både born, 
vaksne og arbeidarane.

Hos arbeidarane ser ein tydelig at det er hodeverk, vond hals, irriterte auge, kvalme og generell uvelhet som 
er markante. Under punktet anna er samla: søvnvanskar, redusert smaksoppleving, oppkast/brekningar, tappa 
for energi og smerte i bryst.

Spørjeundersøking i Masfjorden kom-
mune om helseplager etter Vest Tank 
ulykka 24.05.07 

Masfjorden kommune utarbeidde i juni 2007 eit 
spørjeskjema for å kartlegge helseplager i samband 
med Vest Tank ulykka 24. mai 2007. Skjemaet vart 
utarbeidd av sjukepleiarstudent Trine Schou Sleire 
og kommunelege 1 Rolf Martin Tande i Masfjorden 
kommune. Kartlegginga bygger på subjektive opp-
leving og seier ikkje noe om årsakssamanheng mel-
lom helseplagene og ulykka. 

Spørjeskjemaet vart utlevert ved ein dør til dør ak-
sjon i juli 2007 til innbyggjarane i nærområdet til 
Vest Tank. Området femnar om Ytre Haugsdal til 
Torsvik og inn til Areklett, sjå kart. Av dei under-
søkte var ca halvparten heime på ulykkestidspunktet, 
men alle dei undersøkte har vore heime i tida etterpå. 

I området bur det fleire som jobbar i Sløvåg området. 
Desse har svart på spørjeskjema frå Gulen kommune 
og er derfor ikkje inkludert i undersøkinga frå Mas-
fjorden. Befolkningsgrunnlaget i området er ca 140 
menn-eskjer, av desse har 117 svart på undersøkinga. 
Av desse 117 personane var 21 barn under 17 år og 
96 vaksne. I den vidare behandlinga av materialet er 
desse gruppene slått saman. Den enkelte har ført opp 
namn og telefonnummer på skjemaet. Dette er til 
bruk ved vidare oppfølging. Det er fleire fritidseige-
domar i området. Desse er ikkje inkludert i under-
søkinga. 
Spørjeskjemaet ligg som vedlegg �.

Oppfølgingskartlegginga vart gjort per telefon i mars 
2008. Ein kontakta då dei som hadde oppgitt plager 
i den første undersøkinga. Ein fekk kontakt med alle 
utanom 4 vaksne og 4 barn. 

Vest Tank
Sløvåg

Ytre 
Haugsdal

Areklett

Torsvik

Diagram 1: Plager i Masfjorden 2007 og 2008

Andel med og utan plager i Masfjorden 2007 og 2008

I Masfjorden hadde 62 %,  av dei som svarte, 
plager i 2007 medan 10 % angir plager i 2008. Ei 
viktig feilkjelde ved oppfølgingskartlegginga er at 
lukt frå slammet er vær- og vindavhengig, og ein 
har sett klar samanheng mellom plager og lukteks-
ponering. I mars 2008 var det lite lukt, mens det 
seinare på våren har vore betydelig lukt i periodar. 
Dette ser ein og tydeleg på diagram 2.

Diagram 2: Lukt og kroppslige plager

I 2007 merka 89 % lukt. 50 % hadde kroppslege 
plager i 2007 og alle desse hadde kjent lukt. Lukta 
vart skildra som salmiakk, svidd gummi, rotne egg, 
svovel, løk, klor, brent elektrisk materiell, ròten 
kvitløk, gass, bensin, sterk eddik, kloakk og hydro-
gensulfid. Ved oppfølgingskartlegginga i 2008 var 
det som tidligare nemnt ikkje lukt, men endå har 10% 
kroppslege plager.

Diagram �: Type plager i Masfjorden 2007 og 2008

Dei vanlegaste plagene i 2007 var hovudverk, sår 
hals, kvalme og augeplager. I 2008 var hovudverk 
mindre markant, men elles var det dei same plag-
ene som i 2007. Kartlegginga har ikkje tatt høgde 
for grunnsjukdom hos den enkelte.  

Oppsummering: 
Denne rapporten syner at det framleis er fleire av 
dei som  bur og oppheldt seg i nærområdet til 
ulykkesstaden, som har helseplager. Ut frå dette 
tilrår arbeidsgruppa at styringsgruppa legg rap-
porten fram for Folkehelseinstituttet for å finne 
årsaker til desse helseplagene, og mogeleg fram-
tidige helseskader. 

Lokalbefolkninga har nyleg, gjennom presse og 
kringkasting, fått opplyst at avfallstoffa som vart 
handsama ved Vest Tank sitt anlegg i mai 2007, 
er helseskadelege. Dette, saman med rapporten 
sitt innhald, gjer at arbeidsgruppa meiner ei 
nærare gransking er naudsynt.

Lukt og kroppslege plager i Masfjorden 2007 
og 2008

Spørjeskjemaet var ope i forhold til type plager. Vi 
har kategorisert desse i etterkant. Plager som fem 
eller færre personar hadde i 2007 er gruppert under 
”andre plager”. Desse plagene er sår i munnen, 
såre lepper, prikking på tunga, forkjølelsessymp-
tom, svimmelheit, hetebyger, dårlig matlyst, vondt 
i magen, dårleg luktesans, søvnvanskar, tørre 
slimhinner, svie i huda, generell allergi og synsfor-
styrringar. 

Vedlegg 1:Brev frå Folkehelseinstituttet

Vedlegg 2: Spørjeskjema frå Gulen kommune
Vest Tank ulukka       Eivindvik  25022008

Spørjeundersøkelse etter Vest Tank ulukka
Eg vil først takke alle fordi de svarte på spørsmåla sist, cirka 5 til 6 uker etter eksplosjonen.
Det er nå viktig å vite om nokon fortsatt sliter med plagar.
Kunne man difor svare på de same spørsmåla ein gong til? Takksam for raske svar. Legg ved 
ferdig frankert konvolutt.

Navn
Født
Adresse
Mobil/telefon

Hoste?
Hodepine?
(noko nytt)
Søvnvanskar?
(noko nytt)
Ilt/ubehag i halsen?
Redusert smaksoppleving når du et?
Irriterte auge?
Kvalme?
(når ”lukta” kjem)
Oppkast/brekningar?
Gen uvel?
Sjukemeldt?
Røykar?
Anna?
Var du i nærheten når det smalt?

Eg er klar over at første spørjeskjema ikkje hadde med alle relevante spørsmål og det hadde 
vore fint om du kunne svare på nokre nye spørsmål. Det hadde og vore bra om du kunne 
antyde i ein parentes kor lenge plagene varte. Viss du hugsar. 

Utslett?
Tappet for energi?
(noko nytt)
Energi som forandra seg frå dag til dag?
(noko nytt)
Neseblødning?
Smerter i brystet?
Tung i pusten?

Vil du svare på E mail? tommy.norman@enivest.net
Disse spørsmåla ligger på Gulens hjemmeside

Er det noe du lurer på kontakt Therese 412000624 eller Tommy 41410492

Helsing

Tommy Norman, kommunelege 1

Masfjorden kommune
Helsetenesta
5986 Hosteland
Telefon 56166300                                                                   Hosteland,6.juli 2007.           

SPØRJEUNDERSØKING  OM  HELSEPLAGER.

Etter ulukka  ved Vest Tank sin anlegg i Sløvåg 24.mai 2007, har Helsetenesta i Masfjorden kommune fått 
melding om at fleire bebuarar i Masfjorden kommune opplever helseplager av dei utsleppa ulukka førte til. 
Masfjorden kommune ynskjer eit bedre oversyn over dette, og ber deg difor om å svare på spørsmåla under 
så godt du kan. Gulen kommune gjer eit liknande arbeid.

Svara du gjev vert handsama av kommunelege 1 i Masfjorden kommune som ei journalopplysning. Om du 
har  fastlege i annan kommune enn Masfjorden og ynskjer at denne skal ha opplysningane, vert du beden om 
å skrive namn og adresse til din fastlege. Foreldre vert bedne om å svara for borna sine best dei kan.

( min fastlege er : …………………………………………)

Namn: …………………………    Alder ……   Telefon/mobil ………………………

1. Kvar bur du ? ……………………………….

2. Var du heime då ulukka hende ?   Ja …./ Nei ….

3. Meiner du at du har merka noko ubehag  etter ulukka ?  Ja…./Nei….
 Om du svarar  ”ja” på spørsmålet over, svarar du vidare.

4.    Har du merka lukt ?   Ja…./Nei…. Om ”ja” ; forsøk å beskriv denne:

           ………………………………………………………………………..

5     Andre kroppslege plager du meiner du har hatt meir av enn tidlegare etter ulukka  
            og fram til no ?

            ……………………………………………………………………….

            ……………………………………………………………………….
                                                                                     
    
           For  Masfjorden kommune

           Rolf Martin Tande                                       Trine Schau Sleire
           Kommunelege 1                                           Sjukepleiarstudent

Vedlegg 3: Spørjeskjema frå Masfjorden kommune

Vedlegg 4: Brev frå Gulen kommune




